
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৮
হেমচন্দ্র-গ্রন্থাবলী





এত কৈয়ে ক্ষান্ত হইল উৎসাহ
নিশ্বাসে হুঙ্কার ছাড়ে;

কাঁপিতে কাঁপিতে প্রাণীর আবর্ত্ত
নিরখি আশার আড়ে;

মুহূর্ত্তে শতেক সহস্র পরাণী
ঘুরিতে ঘুরিতে যায়,

দ্বারদেশে পশি তিলার্দ্ধেক কাল
ভূমিতে নাহি দাঁড়ায়।

বিস্ময়ে তখন আশার সংহতি
নগরে প্রবিষ্ট হই,

প্রবেশি নগরে ক্ষণকাল যেন
স্তম্ভিত হইয়া রই;

পরে নিরীক্ষণ করি চারি দিকে
প্রাণী হেরি রঙ্গভূমে,

শত শত প্রাণী শত শত ভাবে
গতি করে মহা ধুমে;

নিরখি কোথাও কেতন সুন্দর
বহুমূল্য বিরচিত;

কোথাও চিত্রিত রঞ্জিত বসনে
ধরাতল সুসজ্জিত;

কোথা চন্দ্রাতপ অভ্র-শোভাকর
বিস্তৃত গগনভালে;

কোথা যবনিকা চিত্রিত দুকুল
আচ্ছাদিত হেমজালে;

মুকুতা-জড়িত বসনে আবৃত
তুরঙ্গ কুঞ্জর কত

পথে পথে পথে ক্ষিতি ক্ষুব্ধ করি
গতি করে অবিরত;

হীরক-মণ্ডিত যান শত শত
পথে পথে করে গতি;

